
Kay“Sunqunchikmanta Paqarimuq”qillqasqa 
maytuqa sunqunchikmanta, yachayninchikmanta 
paqarimusqanta qatipaspa chuyanchayman 
puririchisqaykum; allin kuyakuy sunqunchikwan 
qatipanapaq chayhinallatas qipa hamuq 
warmakunaman tayta mamakunaman 
maqchirinanchikpaq hinaspa allin riqsikuywan 
riqsirinankupaq, chaymanhina allinta sunquchakuspa 
ñuqanchikpa kaqninchikta yachapakuq warmakuna 
sumaq sapinchayman churarinankupaq.

Chay sunqunchikmanta paqarimuqkunam kaykuna: 
Imaynanpi llaqtakunapa sutin paqarisqanmanta, 
llaqtakunapa sutichakusqanmanta, ayllukunapa 
sutinkunapa paqarisqanmanta hinallataq llapa 
ayllupa sunqunmanta paqariq takikuna  chaymanta 
willakuykuna.

Riqsichikuynin

Llaqtanchikpa Takiyninkuna

Takiyninchikkunaqa llaqtanchikpa sunqunmanta chayhinallataq imayna 
kawsayninchikkunamantam paqarimun, kaykunahina:

• PUMPIN TAKI
Punpinqa - Fajardo llaqtapa  miski takiyninmi;  hatuntapas taksatapas kusichin 
tusuchin, rikintuwan, bandurriawan Chinliliwan sunqunchiktapas 
llakichinraq kusichinraq.

Kunanñataqmi takiykusun:

CHILLIKUCHAY
(taki)

Panichay panichay,
imaynanpitaq chillikucha waqachkan 
qamqa yachachkankim. (qari)
Turichay turichay, 
chillikuchaqa waqan
turichay turichay paralla 
mana chayamunanpaq
kuyasqallay turichallay 
imallataraq mikullasunchik
paralla mana 
chayamuptinqa. (warmi)

Turichay turichay 
imaynanpitaq Tinka qaqa 
tuñin,
qampas yachachkankim. 
(warmi)
Panichay panichay Apu 
Tinka Qaqaqa tuñin,  
paralla chayamunanpaq.
Kuyasqallay panichallay 
utqayllaman yapukusunchik
Kusi kawsayta tarpukusunchik. (qari)

Panichay panichay imaynanpitaq waqastin purinki
willay willaykuway. (qari)
Turichay turichay panichallayki waqastin purini,
llaqta runalla llakisqa kaptin.
Kuyasqallay turichallay imallataraq mikullasunchik
llapa imapas wicharillanñam. (warmi)

• CHIMAYCHA

Chimaychapas Chuschi  - Cangallo llaqtapim takikun. Qarikunaqa  qillqay 
qillqay ruquyuq yana wara , warmikunañataq qillqay qillqay waliyuq 
ruqunkupas qillqay qillqay waytasapallaña. Chimaychaqa llaqtapa miski 
takiyninmi, ichaqa kay takiwanqa imayna kawsakuyninkumanta kaminakuspa 
uyarichinakunku.

Kunañataq takiykusun:

 PILLPINTUCHAY
   (Taki)

Wayta rusaspa chawpichanpi 
pillpintuchay. (kutiy)

Chalinachaypa puntachayman
pawaykamuy.

Bufandachaypa puntachanman
rataykamuy.

Chalinachaypa puntachanman
hamuptiykim.

Bufandachaypa puntachayman
rataptiykim.

Kuskachallanchik ripukusun 
pillpintuchay.

Iskaychallanchik pasakusun
Pillpintuchay.

• QACHWA

Qachwataqa  takinchik Kawsaykuna  huqariy pachapi;  kay qachwata  
takispam kusi kusilla llapa kawsayninchikkunata allin qispichisqanmanta   

               pachamamaman qupunchik.

Kunanñataq takiykusun:

   AlWirQA irAy

Taqllaykuy  taqllaykuy,
makichaykiwan taqllaykuy,

saruykuy, saruykuy, 
chakichaykiwan saruykuy (kutiy).

Chakichaykiwan makichaykuwan
Taqllaykuy, saruykuy taqllaykuy.
Makichaykuwan, chakichaykiwan
saruykuy, taqllaykuy, saruykuy.

Correopis cartay kachkan. (kutiy)
Likaylla likaykuyman,

qawaylla qawaykuyman. (kutiy)
Qawaylla qawaykuyman 

Likaylla likaykuyman.

• CHIPTICHA: 

Chipticha takiqa Chilkas llaqtapa takiyninmi, mandolinawan, guitarrawan 
charanguwanmi miskillataña waqachispa warmiwan qari waqta waqtalla 
llaqtapa raymin chayamuptin, llallinakuypi tusunku, Usunchay.

KAPULI PALLAY QACHWA

Chiwaku
Chiwakucha wistu chaki
Maytam pawachkanki
Chiwakucha qillu tupsa
Maytam kallpachkanki.

Ama chaki samay
Ama chaki samachunchu pichkakuchallay

Tuta punchaw llamkarichun pichkakuchallay
Isankata apamuchun pichkakuchay

Uqi yarqay chiwakucham llalliwasun
Qanra chuchikullam suptarunqa.

Pukllay
Kapuli sacha hawanpi
Yana  chiwillituy urpi

chiqapchum niñachallay 
Rimakuwarqanki urpi.

Aqachallata upyakuykullaspay urpi
Sinchi llakiyta qunqarqusaq nispa vidallay.

USUNCHAY
(Taki)

Usunchay usunchay
Usuchinallaypaqchu. (kutiy)

Tayta mamaykimanta
hurqumullarqayki. (kuti)

Imancha haykancha
Usuchillachkayman. (kutiy)

Waknaña isikuru pallaq
Wawa churichallanta. (kutiy)

Llaqtakunapa 
Sutinkunamanta

• Ayakuchu llaqtapa sutin 
  paqariyninmanta:

Ñawpaq pachapis 
Ayacucho llaqtapi 
piñanakuyllapi kawsasqaku, 
chaypis  manchakuypaqta 
wañuchinakusqaku chayhinallataq,  
unquywanpas  runa wañuq 
ayakunaqa chutarayaqku 
kuchukunapi, ayllunkunañataq 
waqapakuspa pampallaqku, 
chaymanta pachas Ayakuchuwan  
kay llaqtata suticharusqaku; castilla simipiñataqmi sutin  kanman  rincón de los 
muertos o morada  de los muertos. Aya, wañusqa - muerto   kuchu-rincon .

Wankawillka llaqtapa sutin 
paqariyninmanta:
Huancavelica sutim, paqarimun 
iskay simimanta: 

wanka = rumi, wankay, tusuy; 
Willka = illa, willka, qampu, 
churipa churin, chaymi castilla 
simipi “piedra sagrada”ninan.

• Antawaylla llaqtapa sutin 
  paqariyninmanta:

Andahuaylas llaqtapiqa 
kuyayllapaqñam chisinkuy 
pachata antaqa mastarikun; inti 
siqaykuy pachata ñawitapas 
pinqarichistin antamun 
chayraykum Andahuaylaspa sutin 
paqarimun Antawaylla sutimanta, 
Kastilla simipiñataqmi “Pradera 
de los celajes”  ninan.

10

Ayllu Sutinkunapa 
Paqariynin

Llapa qichwa ayllu sutikunaqa paqarin imakunapapas qapaq kayninta 
chaninchaspa, riqsispa, kuyakuspa, yupaychaspa yachaykuna hatallisqanmanhina  
chaymanhina qatipakunanpaq, allin kawsay qispichinanpaq chahinallataq ayllu 
sutikunaqa iñisqanman  mana iñisqanmanhina karqa. Wakin ayllu sutikunataya 
riqsiykusunchik: 

Wamani (Huamaní), kay  
ayllu sutiqa paqarimurqa huk allin 
riqsikuy sutimanta chayhinallataq 
kuyakuy sutimanta Apunchiktahina 
qawaspa, ayllukuna, llaqtakuna, 
uywakuna waqaychasqanmanhina 
chaymanhina kachkan hatun wamani 
allin kamachikuq, allin yachayniyuq, 
taksa wamanikunapas kallantaq sapa 
llaqtachakunapi sapa ayllupaq nisqa 
chaytam huk riqsikuywan qawanku 
hinallamantaq waqaychanku.

Waman (Huamán), llapa 
Huaman sutiyuq runakunaqa 
chaninchasqam kawsakunku 

aswanqa kay ayllu sutiqa  waman 
purun uywamanta paqarimun, 

wamanqa allin qari qari, yuyaynin 
huntasqa, rikchaysapa, llalliriqhina 

pawaqmi kay rimasqnchikmanhinam  
rikchakuqnata kay sutiwan 

suticharqaku.

Qispi (Quispe),  
qispiqa chipipipiq rumim 

chayhinallataq urqukunapa 
sunqunmanta lluqsimuq llipipiq 

yakum; chayman  sunquyuq 
runakunatam qispi nispa 

sutincharqaku, chaymanta 
pacham  Qispi ayllu sutiqa.

12

Allqa (Allcca),  allqa allqa 
uywakunapi, yuraqwan yanawan, 
pawa pawa, tipi tipi pucha 
puchaqa chakra llamkaykunapim, 
chaymanhina rikchakuptinmi kay 
ayllu sutiqa paqarimurqa.

Wayta (Huayta);  Waytaqa 
Castilla simipiqa flor ninanmi, kay  
waytaqa llapa sachakunapa, 
qurakunapa sisanmi payqa 
kuyayllapaqñam achalan 
pachamamanchikta, chaymi 
kay ayllu sutiyuq runakunaqa 
suqunmanta pacha kuyayllapaq 
kananku.

 Chuqi (Chocce); 
Aymara simimanta  

paqarimuqmi chayhinallataq 
qichwa simi rimaymanta. 

Aymarapiqa  quri,  
chuqi ninanmi; qichwa 

simipiñataqmi chuki  maqana 
nisqa.

13

Ñawpaq Willakuykuna

Willakuykunawan llamkaspaqa warmakunapa yuyayninta, 
yuyaymanayninta rimayninta qatipayninta patachayninta, miski 
willakuyninta sumaqta puririchinchik sumaqta sapinchanchik.

Huk punchawsi  huk runa sallqa karu urqunta risqa, hinaptinsi qunqaymanta 
huk pukupuku  runapa hichpanman pawarirqamusqa. Chaysi chay runaqa  
mancharikuspan, qipata ñawpaqta qawarispan ñakayta pukupukuta tarirusqa.

Chay pukupukus warmi kasqa, chaysi chay runapaqqa sumaq sumaq pachayuq 
sipas rikchakarqapusqa, hinaptinsi  chay runachaqa tapun pukupukutaqa:   
-¿imataq sutiyki? nispa hinaptinsi chay pukupukuqa nin: -¿manachu yachanki 
sutiyta?, ¿manachu riqsiwanki?, ¿manachu kuskanchakurquchwan?, kuskachaway, 
kuskachakusun- nispa.

Hinaptinsi chay runaqa mana munakusqachu, mana munasqanmantas pukupukuqa 
ñakarqusqa, chay rayku waqastin ripukusqa. 

Chay ñakasqanpiñataq runaqa rumiyarqusqa, kunankamam chaypi sapallan 
sayachkan.

PUKUPUKUMANTA

15

Yachayninchikta yuyarispa:
1. ¿Pitaq kuskachakusun nisqa?
2. ¿ Pukupukuqa warmichu qarichu karqa?
3. ¿Pitaq rumiyarqusqa?

CHUQLLU QUCHAMANTA ÑAWPAQ 
WILLAKUY

Yachayninchikta yuyarispa:

1. ¿Maypitaq sara wiñasqa?
2. ¿Imaynatataq Chuqllu qucha paqarimusqa?
3. ¿Pikunataq yachasqaku chay llaqtapi?
4. ¿Allinchu chay runakuna mana yaku quykusqanku

Ñawpaqtaqa huk raqay 
ukupis sara wiñasqa 
chaymanta chay chuqllu 
qucha paqarimusqa, chay 
qipanmanqa imayna qucha 
paqarisqanmanta willakuy 
rikurimusqa.

Chuqllu quchaqa 
ñawpaqtaqa llaqtas 
kasqa, hinaptinsi chaypi 
yachaq runakunaqa 
allin llamkakuq kasqaku, 
chaymansi huk punchaw 
runa yakumanta wanustinña 
chayarqusqa, hinaspa 
chay runakunaqa mana 
yakuta quykusqakuchu,  
chaymansi Taytachapa 
kamachikuyninmanhina 
llaqtataqa yaku 
wanpuqusqa, manas pipas 
lluptiyta atisqakuchu, chay 
pachamantam chuqllu qucha 
nispanku risisqaku.

AYA UrQUMANTA
Mollebamba llaqtapis kan huk Aya Urqu, chay urqupis kan sumaq llipipichkaq 
rumichakuna, chaytas mana pipas maypas apanmanchu, kay aya urqus runaman 
tikrakuspan supayta chay rumichakunata waqaychan chayhinallataq sapallayki 
kaptikipas llumpayta manchachisunki.

Mana chay kananpaqsi sumaq sumaq waytakunata apana allinlla samakunaykipaq 
mana manchachisunaykipaq.

Huk punchawsi, tayta Marcos chay urquta risqa, hinaptinsi sumaq rumichakunata 
llipipichkaqta rikurquspa kusisqallaña hapiyta qallaykusqa.

Chayna 
kachkaptinsi, 
qipanmanta huk 
qari sukaykamun, 
hinaspas 
rumikunawan 
chuqamun, chaysi 
tayta Marcosqa 
mancharikuspa, rumi 
hapisqankunatapas 
utqayman 
kachaykuspa, 
kallpa kallpayllaña 
llaqtanman ripun.

Llaqtanman 
chayarquspas 
tayta Marcosqa, llapan llaqtamasinkunaman willakusqa chay urqupi kasqanta, 
chaymanta pachas llapa riq runakunaqa anchata unanchanku chay urqutaqa, 
chayman rispankuqa waytata, pitanakunata, kukata, miskikunata ima 
aparikuspanku rinku.

Chay ruasqankumantas manaña urquqa manchachikunñachu aswantas uywankunata 
muyuriqninpi michinku.

1. ¿Imaynanpitaq Apu runata manchachisqa?
2. ¿Chiqapchu Apunchikkuna riman?
3. ¿Allinchu llutanpi imatapas rurachwan?¿Imanasqa?
4. ¿Imaraykutaq samincharqa?

SUWA RUNAMANTA

Mauruchas kasqa alli allin riqsisqa suwa runa, chaysi risqa suwakuq huk llaqtata 
wistunwan, mana tarimusqachu imatapas. Chaymanta kutimuspansi  llamata  
huñunakuchkaqta tarirqusqa, hinaspansi lasuyta qallarisqa. Hukllantas lasurqusqa, 
hinaspansi  wistunman wataykamusqa. Chay lasus kasqa waka qaramanta 
sinpasqa,  chaymantas  wasin  kasqanman pusamusqa. Chay llamaqa wistuwan 
kuskata pusamuptin hawkallas  hamusqa. Wasinman chayaykuspan warminta 
kamachin: -mankata  tinkiy,  kuchillukunata apamuy, kay llamatam tarikarqamuni, 
nispa.

Chaysi warmiqa mañasqankunata haywasqa, chayña qariqa llama saqtananpaq 
atipakun ichaqa manas atisqachu, churinkunawan, warminpiwan yanapachikuspa 
saqtarqunku, nakananpaq kachkaptin, chay llamaqa yaqallas lliwchanta 
aparqusqa.

Yapas warminta qayan: -  ¡Warmi  apamuy akchita imataq kayqa, nispa!  Chaysi 
warmiqa akchita aparqamusqa, hinaptinsi  chay llamaqa chinkarqun. Llapan 
runakuna anaqta allí allinta mancharikurqunku, hinaspansi tapusqaku: ¿imatataq 
pusamurqankiqa? nispa.

Anchata mancharikurquspa uma nanaywan huk wata yupay unqukun. Chaymantas 
chay suwa suwa runaqa suwakuymanta wanakurqusqa, chaysi hamutakuspan:- 
qarqaryatachiki pusamurqani - nispa. Manam kunanmantaqa suwakullasaqchu, 
wanakusaqmi,  nisqa. 

Yachayninchikta yuyarispa:

1. ¿Imanasqataq qarqachakuna rikurimun?
2. ¿Allinchu  suwakuy?  ¿imanasqa?
3. ¿Imatataq kay willakuy yachachiwanchik?

PAKUCHA MAMA QUCHAPA PAQArIYNINMANTA

Ñawpaq watakunapis manaraq Qucha paqarichkaptin kasqa huk sumaq sumaq 
llaqta, chaypis llampu sunqu kuyakuq runakuna yachasqaku. Watakunapa 
risqanmanhinas awqa sunqu runakuna huk llaqtakunamanta chayamuspanku 
mana allin kawsayman chayarqachisqaku, chayna kachkaptinkus huk machucha 
mawkay mawkay pachayuq mañapakustin kasarakuy raymiman rikuriykamusqa, 
chaysi qanrallaña latapay latapay pachayuq kaptin kamiywan piñarikusparaq 
chay kasarakuypi  chiqnikuq runakuna  tinka tinkataraq machuchallataqa 
qarqurqamusqaku.

Ñan tukuyninpiñataqsi  huk llampu sunqu mama Pitiq sutiyuq warmi  wasinpi  
chaskiykusqa. Ichaqa payqa  waytallatas muskinanpaq chaskiykun, kaynata nispa: 
- Kunanpuni wawaykita, uywaykikunata  pusarikuspayki ripukuy, ichaqa amam 
qipaykita ima raykupas qawarimunkichu.

Warmiqa urqupiña kachkaspansi llapa tunruruta, llimyata uyarispan hukllata 
qipaman qawarirqamusqa hinaptinsi llaqtataqa  yakuñawampurquspan 
millpurqusqa chayllapitaqsi warmiqa chitan aysakusqa wawan qipikusqa  
rumiyarqusqa.

Ñawichasqaykimanhina tapukuykunata kutichiy:

1. ¿Warmi Imaynappitaq  rumiyarqusqa?
2. ¿Qam imaniwaqtaq  karqa chaynata  machuchatahina nisuptiyki?
3. ¿Allinchu kay runakunapa rurasqan?¿Imanasqa?

El 22 de julio de 2002, los representantes de las or-

ganizaciones políticas, religiosas, del Gobierno y de 

la sociedad civil firmaron el compromiso de trabajar, 

todos, para conseguir el bienestar y desarrollo del 

país. Este compromiso es el Acuerdo Nacional. 

El Acuerdo persigue cuatro objetivos fundamen-

tales. Para alcanzarlos, todos los peruanos de 

buena voluntad tenemos, desde el lugar que ocu-

pemos o el rol que desempeñemos, el deber y la 

responsabilidad de decidir, ejecutar, vigilar o de-

fender los compromisos asumidos. Estos son tan 

importantes que serán respetados como políticas 

permanentes para el futuro. 

Por esta razón, como niños, niñas, adolescentes 

o adultos, ya sea como estudiantes o trabajado-

res, debemos promover y fortalecer acciones que 

garanticen el cumplimiento de esos cuatro objeti-

vos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad en 

la que los derechos son respetados y los ciuda-

danos viven seguros y expresan con libertad sus 

opiniones a partir del diálogo abierto y enriquece-

dor; decidiendo lo mejor para el país.

2. Equidad y Justicia Social
Para poder construir nuestra democracia, es ne-

cesario que cada una de las personas que con-

formamos esta sociedad, nos sintamos parte de 

ella. Con este fin, el Acuerdo promoverá el acceso 

a las oportunidades económicas, sociales, cul-

turales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo se com-

promete a fomentar el espíritu de competi-

tividad en las empresas, es decir, mejorar la 

calidad de los productos y servicios, asegurar 

el acceso a la formalización de las pequeñas 

empresas y sumar esfuerzos para fomentar la 

colocación de nuestros productos en los mer-

cados internacionales.

4. Estado Eficiente, Transparente y Descentra-
lizado
Es de vital importancia que el Estado cumpla con 

sus obligaciones de manera eficiente y transpa-

rente para ponerse al servicio de todos los pe-

ruanos. El Acuerdo se compromete a modernizar 

la administración pública, desarrollar instrumen-

tos que eliminen la corrupción o     el uso indebi-

do del poder. Asimismo, descentralizar el poder 

y la economía para asegurar que el Estado sirva 

a todos los peruanos sin excepción. Mediante el 

Acuerdo Nacional nos comprometemos a desa-

rrollar maneras de controlar el cumplimiento de 

estas políticas de Estado, a brindar apoyo y di-

fundir constantemente sus acciones a la socie-

dad en general.

SÍMBOLOS DE LA PATRIA

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

HIMNO NACIONAL
CORO

Somos libres, seámoslo siempre,
y ante niegue sus luces el Sol,
que faltemos al voto solemne
que la Patria al Eterno elevó.

CORO DEL HIMNO NACIONAL ESCUDOBANDERA

PERÚ Ministerio
de Educación

Viceministerio
de Gestión Pedagógica

Dirección
General de Educación
Intercultural, Bilingüe y Rural

DISTRIBUCIÓN GRATUITA  
PROHIBIDA SU VENTA

